
సంధ్య.



అరుణుఁడు పశ్చిమాద్రిశిఖరాంగణమున్ డిగఁబాఱవారిదో 

త్కరశకలంబులన్ రుధిరకాంతులు పెల్దలరన్ దిశాంతముల్ 

పరఁగెఁ బరస్పరంబు నిరువాగుల వారలు పోర, రక్త ని 

ర్ఘరముల, నంగఖండములఁ గ్రాలు రణస్థలు లట్ల, రోఁచెడిన్.



భారతవీరపుంగవులు భాస్కరతేజు లపూర్వ శౌర్యదు 

ర్వారులుధార్తరాష్ట్రులును బాండునృపాలతనూజు లుర్వికై 

ఘోరరణంబు సల్ప నటఁ గూలిస సైనికభగ్న కాయముల్ 

పేరిన యుద్ధరంగములలీలఁ జెలంగును బశ్చిమాశయున్.



క్షాత్రయుగంబునన్ భరతశౌర్య రమామణి వారికేళికిన్ 

శత్రుల శీర్షముల్ జలజషండము గాగ విభిన్న బాహువు 

చిత్రమృణాలవల్లులుగఁ జెల్వగు శోణితపూర్ణసంగర 

క్షేత్ర సరోవరంబు విలసిల్లెనొ నా నపరాశ శోభిలున్.

		 ఈ పేజీలో చివరి మార్పు 2 నవంబరు 2020న 01:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

